www.BibleForChildren.org

San Mateo 1 ¢~

AN NN
7




Elisabetha' nasa ji'lph neeyuuni seis a'teju’, Dxusa' angel
Gabriela's Galileasu teegx ¢cxhab Nasaret yaasesatek
kaah, teecgx kna'sa Maria yaasesa yatte pa'jcxa’ yuwe
pta'sxkahn. Txaa kna'sa yu’, teecx pigthe'j Jose yaasesa
yakh iimi'ya' puutx we'wecgxak u'p yu'. Txaa Jose'
jxkaahsa Davxid ji'kh yu'.

Aca' Dxus angela' na'jik: —Mairria,
tuukhnucx, Dxus peeygaanisa i'cxa.
Txaa pa'ga acxhii teecx luucx pihg
ji'ph neeylucgxa txa'sa’ Jesus
yasene'cxka. Txaa luugxa'
jxtuhthe walasa yuuwa'jsa’.
Txaasa cielute Dxus Nc¢xi'k
ya'kxsusuna. Aca' txa'sa’

Dxusa' jxkaahwa'jsa vxituna,
yacgathe'j Davxid na'weysa.

Kxah Israelwe'sxtxi kiiwey
Jxkaajana, nawa txajx jxkaahnt'

bagacxte yuhwa pcumeena |ik.



Txaju' Maria' txaa angela's pejxku:
—:Ma'wé txa'wé yuja' ylukx? U'kwe'
kna'sa nmi' ji'phmeeth acyuja’ jite',
angela' na'wek pta'sx: —Dxus
Espiritu’ icxa kakwe's

txaacgxacxaa jxuka iiyamuna.

Txa'wé yuunitegxaa
nasa vxyaana. Txaa
pa'ga luugx upxsa'
Dxus jil yuuna, sa'
Dxus N¢xi'k
ya'kxsusuna.




Txaa ensuy Maria' jxthéeytumee u'kh Judea

tha'jsu teecx ¢xhab Gsu'k kxtee pa'jya’. Sa' L

Zakarias yatte pa'jcxa’, Maria' Elisabetha's
wecxak. Maria wegxana
we'weni's

wese'jegpkacxha’,

Elisabet nasa
tutxhtewe'sxa’
esek.




Naapkacxha' Dxus Espiritu' Elisabet
uuste jxuka kaajiyu'kh. Aca' Elisabetha’ L

Maria's na'jinak sus we'we: —Dxusa' ijcxa's
maa maa u'ytewa
jxthaakwek bedeKiy,

sa' txa'weyku i¢cxa

ngxi'ka'swa bedeKiy.




Jesukristo upxni' na'wék yuu: Jesus nji'j Maria' Josée
yakh imi'ya' puutx /7

we'wenik ji'phu’. Nawa ih
fxi'’zemey, nasa ji'phuk
Dxus Espiritu

kaavxya'ja’jni.

Txajx nmi' Josea' Y N \
txaawe'sx leytxi M \ (
kxtey nweese'jna <

yu's khueswe'sxtxi

fxi'zesak yu'. Nawa \\

Maria nasa ji'phuni /
Y%

paatxhr'khmeée, paacte {

txuteeya'wak yu' nasa / \\
|

jlyunimeete.




Sa' txa'weé yajkxna Usiyna, ksxa'wte Dxus angel
vxyaacxa na'jik: —Jose, Davxid ji'j, iidx nyu yuuwa'jsa
Maria's jxpa'gaya’ wa'lnu, na'we nasa

ji'pha' nawa txa' Dxus Espiritu

kaavxya'ja'jni’. Maria n¢xi'’k aaga

vxyaate', txa'sa' Jesus yasene'ga. =
Txa'we kxsusni yuuna, txaa pa'gatey O —
txajx nasa pkaltewe'sxtxi

nwe'wewa'jsa’

Jinak we'we.




Txaju' Josea' deeniiju yajkxcxa', Dxus angel we'weni's
nweese'|cxa Maria txajx nyu yuuwa'jsa's nvxihtme'.
Nawa ptam na'we ih yu' fxi'’zemeeta', Maria
ncxi'k aaga yuupkacx. Sa' Maria

ngxi'k aaga yuute', txa'sa’

Jesus yasek ki'p.




Txan ensu' Romate jxkaahsa Augusto Cesara' txajx

jxkaahni kiwesu nyafxgcxah nasatx jxuka ecgte asxkahn
jxkaakh, Aca' [xukaysatx
U




Txaa pa'gak Jose' Nasaret ¢cxhab Galilea kiweju
kasehna u'j Judea kiwen Belen ¢xhab Davxid upxnite,
Jose' Davxid ji'’kh yu' naa
pa'ga. Belenna u'jwecgcxa’, [
txajx nyu yuuwa'jsa

Maria yakhku UW\
Nawa Maria' ‘

yna,
aca'wa'j en ahte', |

kxtee ji'phuk nyafx

Aca' Belente Usi

Maria's




Sa' paadeewa'j yat ahmeete', klaa sa'jini yattek
luucxkué's yapcgxa khikh.

Belen utxasu kuswa dehmeéetx piisxaa-thegsa u'p yu'.
Naapkacgxha' Dxus angel teecx vxyaak txaawe'sx

u'pnisu jxuka eena' kweethna. Aca'
txaawe'sxa’ wala Gukhtxi.
[




Nawa Dxus angela' na'wék we'we: —Uukhnuwe,
yuwe ewsa jxuna yuhth, txa'sa’ maawa jxuka wala

wecxaatxna. Agxha'Davxid ¢xhabte }
~—\ teegx upxku i'kwe"sxtxi
nex nwe'wewa
'Isa txa’ /
‘ = Dxus (

Skaahni Kristo'.

Aca' thegya' u'jcxa’, uyuune'kwe luugxkue's yapcxa klaa
sa'jini yatga khikhni Uste jicpkacxha', txéa‘ @ /ﬂ?\\

dudtey txaa angel yakh wala kuh TN
<~ angel cielujiwe'sx vxyaatx, \ ¢ ,\’“‘@

Dxusna wegxana:
iDxus ee
walatewe'sxa'

Seena' yuh ew yuuk! >




Naa kiwete nasa wéetwet fxi'zewa'ja's
usku peeygahcxa r'tx.




Txaju' angeleswe'sxa’ cielun ki' sxawedna
u'jwecgpkacxha’, piisxaa-thegsawe'sxa’
puutx we'wetx: —Belenna u'jwega Dxus
pta'sxni's thegya' kih yuutewa

uyu'nja'w jina.

1 —=
/ \6%\ ; / j{

e

T T




TN

/|

I

<

%S
O
\\\\

|

)/Q}

Txaju'wala dud u'jtx Belenna, sa'Mariawe'

~'l~

sxtxi' uytxi txa'we luugxkue's klaa sa'jini
yatga khikhcgxa u'pte. Sa' luugxa's uycgxa',
Dxus angel ma'we we'weni'swa jxuka

pta'sxtxi Mariawe'sxtxi.

Jesusa' Belen
cxhabtek upx,
Judea kiwete.
Txan ensu txaa
Kiwesu

jxkaahsa' ]
- I A

—h\(ﬂi,uul,/

Herodesku yu'. Naapkacxha' |
Jerusalen ¢xhabte maz pigthée'|
pa'jtx sek kaani kiwejuwe'sx \
estrelxatx jiisa.




Sa' na'jinatx péjx:
—¢: Mtee Usna
judiuwe'sxtxi
jxkaahwa'jsa
acxh u'se
upxsa? ]

Kwe'sxa' txajx upxni's pta'sxsa |
estrelxa's uytha'w sek kaani
kiweju, txaasatha'w \
wecgxaya' yuwe'.




Txa'jite', Herodesa' estrelxa's '

uysaatx paacte pa'yacxa

pejxku: —; Makwe txacx
yuucna estrelxa vxyaani?

jina wala ew paapejxgxak /\%ﬁ

Belenna kaah naljina @
neewe'wecxa: —Kxte S w
me'jwe, sa’' wala ew CCQ
paapeyine'kwe txaa - \ l
luugx ma'wésatewa. fi’




Sa' ew jiyugxa', adxa's
pta'sxine'kwe, aca' adxwa
wecxaya' ujwe'nja jite'
estrelxa's uysaawe'sxa’
u'jtx.




Naapkacxha' sek kaani kiweju estrelxa uyne'ta txaa
estrelxa' txaawe'sx yacte vxyaana u'jcxa mteene'’
luucx Usu' txaa kajkwete

pa'jcxak kxtee yuju. Txa'we

estrelxa ki' vxyaate', wala

wecxatx, sa' yatte u'kagxa

~— luugxa's uytxi /™

5\- njI'j yakh.




Sa' peejxtkwecxa' luugxa's wegxatx. Txa'weé ylugxatx

txaawe'sx peeswa’j jxucxa u'jni's phaadecxa pees:

vXyuu beh, incienso vxite' migxa.

Txa'we yuuniiju' kus ksxa'wte

pta'sxnitx yuu Herodes

tasxna ki' sxawedkahmen.
~—~~ Aca' vxite

\6\- dxi'jsutx

Estrelxa's uysaawe'sx u'jniju’, i\\( ik
José ksxa'wte', Dxus angel
vxyaacxa na'jik: —Kiitegxa
me'j Uphna Egipto kiwen
luucxkué's pe'jcxa petx nji
ya'jcxa. Sa' kxtee
usune'ga adx ki’ _
pta'sxpkacgx. Txa'weme',
Herodesa' luugxkuée's
ikhya'

pakweya'wa' Jjite’, Jose'
kuscxaa pe'jna Egipto
Kiwen u'kh.



Sa' kxteetx Usu' Herodes
uupkacx. Dxus yuwe
pta'sxsa we'wecxa':
Egiptoju pa'yath Adx
Ncxi'ka's jik txaa

kxtey yuukahngxaak
txa'we yuu.




Estrelxa's uysaawe'sx txa'we
Herodesa's weecxsa na'we vxite ==
dxi'jsu u'jni's jiyucxa', seena’ \¢ =
wala Gusacxak. Sa' luucxtxi g

kiikhe'kh Belen cxhabtewe'sx  \\. \C
vxite' peeku’jsuwe'sxya’ jcxa
jxuka, luucgx e'z anxu ji'phsate

kahpkacx. / / /

Estrelxa's uysaawe'sxa' makwe
txacx ya'] yuuctewa pta'sxne'ta =
txa'sna jiyucxak txa'wé e'z , o
anxu ji'phsate kahpkacx — \E‘
kilkhe'jna Usu' Herodesa'. \I -

==

Egipto kiwete Usc¢xa José
ksxa'wte', Dxus angel
vxyaacxa na'jik Herodes
uuniiji': —Ac¢xha' luugxa's
Ikh weesawa uuya'jtx, aca’
pe'jcxa sxawedna me'j
Israel kiwenii jite’,
Jose' sxawedna u'kh
Israel kiwen luugx




Nawa Herodes pa'gate

ncxi'k Arkelao B G SR e E— A T
Judeate jxkaahna
uste jiyucxa', tukhku U]
u'.
g -
2 ]
- |
B

=

Sa' ksxa'wte' pta'sxnik yuu,
txaasak Galilea kiwen ufj.




Kxtee pa'jgxa’, teecx

¢xhab Nasaret N WD S i G G
yaasesatek u'p-ya’

u']. Nyafxiitey Dxus

yuwe

\ [

pta'sxsawe'sx

we'wecxa', Jesusa' Nasareno
ya'kxsusuna jI'tx txa'jini kxtey
yuukahngxaak txa'we yuu.




Dxusa' naa
Kiwete nasatx
iimeéh wala peeygahcgxa yuugxaak txajx
Ncxi'k teegcxgxaasanawa naa kiwete
kaah, kxah maawa txa'sna uuste
jXpa'gacxa' bagacgxte yuhwa
pcumee itxi fxi'’zewa'ja's
ji'lphukahn
vxitumee.

Romanos 3:23 |
Txa'wéme' maa yuhwa ewsameée, jxukay pkalsagxagxaa |—
yuuna pa'jcxa Dxus tasxte pa'jwa'ja's ji'lphmee lsta'. -

Romanos 6:23
Txa'wéme', pkala' naasaa uuwa'ja's yuucgxaak tsu'. Nawa
Dxusa' bagacxte yuhwa pcumée itxi fxi'zewa'ja'sku peesu’,
Kristo Jesus nwe'wepa'ga.

Hebreos 9:27 -

Txaa pa'gak nasatxwa tee dxi'jcxaa jxukaysatx

uuwa'jsa vxitcxa txaa e'su’ ma'wesagxawa Dxus
tasxte paswa'j vxitni yuu,




Efesios 2:8,9 —

Txaa pa'ga I'kwe'sxa' Kihte yuhwa seelpimeesacxawa, —

naasaa Dxus peeygahcgxa nwe'wenisagxaa i'kwe, txa'wée [

Kristo's Gusuh jxuka yaakxpa'ga. Dxus nwe'weni's i'’kwe'sx
kakweju ew yiluna fxi'zegxa uymeei'kwe, txa'sa' Dxusku
pees peeygahgxa. Dxus nwe'weni's kakweju ew yluuna
fxi'zecxa ya'jypa'ga'cme' naa pa'ga maa yuhwa iiwejcx

yaakxwa'] ji'phmeeta’.

Romanos 10:9,10
Aca' na'wécgxaa mylu: Dxus N¢xi'k Jesukristo uutewa Dxusii
ki' itxi vxitku sGhwa'ja's ji'phucxa Kristo yuucgxa's nwéese'jya’ |—
jxpa'gawa'ja’. Txa'we yuucxa' ewte neeyldune'ga. Txa'we |—
ewte neeyduya', Jesukristo's Gusuh jxuka yajkxgxa
jxpa'gawa'ja’, sa' aatewa tuuthe'jwa’ja’. —

»




San Juan 3:16,17
Dxusa' naa kiwete nasatx iimeh wala peeygahc¢xa yuugxaak
txajx Ncxi'k teegxgxaasanawa naa kiwete kaah, kxah
maawa txa'sna Guste jxpa'gacxa’ bagacxte yuhwa pcumée
itxi fxi'zewa'ja's ji'phukahn vxitumée. Dxusa' naa kiwete txajx
Ncxi'ka's kaahgxawa, nasatx ewmeete nvxihtxa' kaahme', |
wejxwa nwe'weya'k kaah.

1 Juan 5:11-13 —
Jesukristo' Dxus Ngxi'ka' jina we'wecgxa', Dxusa' kwe'sxtxi’ p—
pcumee itxi fxi'zewa'ja's peesku jinisa', txaa yuucxaa —
pcumee itxi fxi'zewa'ja's ji'phsa' naa pa'ga. Txaa pa'ga -
maawa Dxus Nc¢xi'ka's Guste jxpa'gasa’, pcumee itxi
fxi'zewa'ja's ji'phsa yuutxna. Nawa Dxus Ncxi'ka's Guste
jxpa'gasame’, pcumée itxi fxi'zewa'ja's ji'lphmeesa yuutxna.
Dxus Ngxi'ka's Quste jxpa'gasa’, pcumee itxi fxi'zewa'’ja’'s |
ji'phne'tka'w sthna jiyukahnthu i'kwe'sxtxi pta'sxna fxi'ja'. m

